
ЦIИЙИ
ДУЬНЬЯ1928-йисалай акъатзава

Ахцегь районда чпел 
баркалла алай лайих-
лу дишегьлияр – диде-

яр гзаф ава ва абурул чна дамах-
зава. Жегьил, пара аялар авай 
хизанриз, ялгъуз дидейриз куь-
мекиз чун алахъзава. Садикрани 
школайра аялриз чирвал ва тер-
бия къачудай къулай шартIар 
яратмишзава.

Хизанда къулан чимивал 
хуьзвай гьуьрметлу дишегьли-
яр! Квез дидейрин сувар муба-
ракрай! Аялар хвена кIвачел 
акьулдунин, абур Ватандиз ва-
фалу инсанар яз тербияламишу-
нин четин ва жавабдар зегьмет-
дай  куьн пара кьадар сагърай!

«Ахцегь район» МР-дин кьил
О.М.АБДУЛКЕРИМОВ

Райсобранидин председатель                                                     
А-К.Н.ПАЛЧАЕВ

ДИДЕЙРИН ЮГЪ 
МУБАРАКРАЙ!

Гьуьрметдин мугьманар яз, 
вечерда РД-дин информация-
дин ва печатдин министрдин 

везифаяр вахтуналди тамамарзавай 
Умаросман Гьажиева, РД-дин милли 
политикадин ва диндин крарин ре-
кьяй министрдин везифаяр вахтунал-
ди тамамарзавай Энрик Муслимова, 
РД-дин чилин ва эменнидин алакъ-
айрин рекьяй министрдин везифаяр 
вахтуналди тамамарзавай Заур Эми-
нова, РД-дин госзакупкайрин рекьяй 
Комитетдин председателдин везифаяр 
вахтуналди тамамарзавай Жафар 
Гьажибегова, РД-дин Халкьдин Со-
бранидин депутатар тир Анатолий 
Къарибова, Ильман Алипулатова, 
Самир Абдулхаликьова иштиракна. 
Серенжемда гьакI Ахцегь, Мегьа-
рамдхуьруьн, СтIал Сулейманан, 
Кьурагь, Рутул районрин, кьиле 
театрдин директор Динара Эминова 
аваз Лезгийрин СтIал Сулейманан 
тIварунихъ галай госмуздрамтеат-
рдин, общественностдин, илимдин, 
яратмишдай интеллигенциядин, 
СМИ-рин векилри ва гьакIни маса-
буру иштиракна. 

Вечердин мугьманрин вилик 
тебрикдин гаф гваз «Лезги газетдин» 
кьилин редактор Мегьамед Ибрагьи-
мов экъечIна. «Им гьакIан юбилей 
ваъ, ам лезги халкьдин уьмуьрда еке 
вакъиа я. ГьикI лагьайтIа, газет гьа-
миша адан информациядин кьилин 
рупор тир. Заз и вакъиадин шадвал 
чахъ галаз пайиз атанвай вирибуруз 
чухсагъул лугьуз кIанзава», – лагьана 
ада. М.Ибрагьимова гьакI газет вилик 
финин асул девиррикай суьгьбетна. 
Яргъал тир 1920-йисуз ам «Советдин 
Дагъустан» тIвар алаз акъатзавай. 
Гьуьгъуьнай адал «Дагъви кесибар», 
«ЦIийи дуьнья», «Социализмдин 
пайдах», «Коммунист» тIварар алай. 
Вичин алай аямдин тIвар газетди 
1991-йисуз къачуна. Газет кардик 
хьайи вири йисара адан кьилин 
редакторарвиле 11 касди кIвалахна. 
2017-йисалай газетдиз регьбервал 
Мегьамед Ибрагьимова гузва. 

«Эхиримжи йисара вичин ти-
раждиз килигайла газетди милли 
СМИ-рин арада кIвенкIвечи чка 
кьазва. Къе адан тираж 6000 экзем-
плярдиз барабар я. Гьа са вахтунда 
печатдин версиядихъ галаз санал чна 
электронный версияни вилик тухузва. 
Лезги газетдихъ вичин сайт, гьакIни 
социальный сетра чинар ава. Ада 
са шумуд проект кьилиз акъудзава. 
Абурун арада лезги чIалал аялар патал 
«Лезги ктабар» ава. Газетди дидед 
чIал чир хьунай олимпиадаяр, диндин 
конкурсар кьиле тухузва. Къведай 
йисуз чаз чи газет кIелзавайбурун 
арада гъвечIи гьяждиз фин патал 
путевка къугъваз кIанзава», – къейдна 
газетдин агалкьунрикай Ибрагьимова.

Коллегайриз юбилей РД-дин ин-
фомациядин ва печатдин министрдин 
везифаяр вахтуналди тамамарзавай 
Умаросман Гьажиева мубаракна: «Им 
гьакъикъатдани еке сувар я. Къе лезги 

халкьдихъ  газетдин куьмекдалди 
вичин фикирар ва гьиссер ачухардай, 
халкьдин тарихдикай ва регьберрикай 
суьгьбетдай, газетдин чинра агалкьун-
рикай ва гьялна кIанзавай месэлайри-
кай суьгьбетдай мумкинвал ава. Лезги 
газет – им чпин кIвалахдал ашукь 
ва чпин халкьдин абадвал патал 
кIвалахзавай пешекаррин коллектив я. 

Къе «Лезги газет» 100 йисан сер-
гьятдилай алатнавай чи изданийрин 
жергедик акатзава. Им печатдин из-
дание патал кутугай яш я. Къейд ийиз 
кIанзава хьи, Дагъустандин халкьари-
кай гьар садаз дидед чIалал макъалаяр 
чапдай ва кIелдай мумкинвал ава. Чна 
газетар ва журналар 14 чIалал чапзава. 
Заз милли газетрин тереф хуьзвай, 
абуруз куьмекдин гъил яргъи ийизвай 
вирибуруз чухсагъул лугьуз кIанзава».

Тебрикдин хуш келимаяр гваз 
шадвилин мярекатдал РД-дин милли 
политикадин ва диндин крарин ре-
кьяй министрдин везифаяр вахтунал-
ди тамамарзавай Энрик Муслимов, 
Дагъустандин журналистрин Союз-
дин председатель Али Камалов, РД-
дин Халкьдин Собранидин депутат 
Ильман Алипулатов, республикадин 
СМИ-рин редакторар ва масабур 
экъечIна рахана. Къейдин, вечердал 
газетдиз ва лезги халкьдиз талу-
кьарнавай выставкаяр, культурадин  
программа къалурнавай. Лезгийрин 
СтIал Сулейманан тIварунихъ галай 
госмуздрамтеатрди Дагъустандин 
шииратдин классик Етим Эминан 
уьмуьрдиз талукьарнавай тамашадай 
чIук къалурна. Лезги театрдин мани-
дар ва актриса Фаризат Зейналовади 
газетдин юбилейдиз теснифнавай 

мани тамамарна. Ашукь Шемшира 
«Лезги газетдин» гьуьрметдай шиир 
кIелна ва вичин манияр тамамарна.

Газетдин тарихдай. «Лезги га-

зетди» вичин сифте камар туьрк 
чIалалди акъудзавай «Шура Дагъ-
устан» («Советрин Дагъустан») 
газетдилай къачунай. 1922-1924-йи-
сара Ахцегьа туьрк чIалалди 
«Жегьил самурви», «Самурдин 
кесибар» газетарни акъуднай. 
КIелдайбурухъ галаз газет хайи 
дидед чIалалди анжах 1928-йисуз 
«рахаз» башламишнай. ЧIал акъа-
тай аялдиз тIварни ганай – «ЦIийи 
дуьнья». 21-июлдиз акъудай сад 
лагьай нумрада Ахцегь Гьажидин 
«Дагъустан» шиирдай са чIук чап-
най. Ана ихьтин цIарарни авай:

Гьар са хуьре ая мектеб,
Чазни чир хьуй ильми-эдеб,
КIел тавурзи е хьи са хеб,
КIел ая гьил(?) дад, Дагъустан.
«ЦIийи дуьньядин» 1-нумра 

Буйнакск шегьердин типогра-
фияда акъуднай. Газетдин редак-
ция Махачкъалада, Бассейная 
куьчедин 10-нумрадин кIвалера 
– «Дагалфавитдин» (Дагъустан-
дин цIийи алфавитдин ЦК-дин) 
дараматда авай. Газетдин редактор 
Гьажибег Гьажибегов тир.

ЦIийи газет халкьдин арада 
гзаф машгьур хьанай. Чкайрал 
60 дав агакьна штатдик квачир 
мухбирар, вичихъни 4 агъзурдив 
агакьна тираж авай ам 1930-йисуз 
гьафтеда кьве сеферда, 1931-йисуз 
пуд сеферда акъатзавай.

КIелзавайбур тир Саид Рама-
занова, Пулата, «Муарифчиди» 
рикIин сидкьидай чпин фикирар 
лагьанай: «ЦIийи дуьнья» газет чаз 

якIалайни, недай фалайни герек я. 
И кардал гзаф шад хьана, чна газет 
даим авун тIалабни ийизва…

«ЦIийи дуьнья» газетди халкь-

диз кIел-кхьин чирунин жигьетдай 
зурба кIвалах тухвана. Газетдин 
чинар тарс гудай ктабдиз элкъве-
на лагьайтIани жеда. Муаллимри 
газетдикай мектебра ва ликбезра 
тарсар тухун патал гегьеншдиз 
менфят къачунай.

1932-йисуз «ЦIийи дуьнья» Ма-
хачкъаладай Ахцегьиз хутахнай. И 
кар себеб яз лезги халкь тамам 13 
йисуз республикадин газетдикай 
магьрум хьанай. Вучиз а чIавуз 
анжах лезгийринни даргийрин 
республикадин газетар агалнайтIа, 
къени садавайни кьил акъудиз 
хьанвач.

1928-йисуз Гьажибег Гьажибе-

гова «ЦIийи дуьнья» газет, 1931-йи-
суз партиядин Дагобкомдинни 
Наркомпросдин орган тир «Ком-
мунист муариф», 1932-йисуз Дагъ-
устандин пролетаррин писателрин 
ассоциациядин орган тир «Яру 
гъед» журналар лезги кIелдайбурув 
агакьарнай. 1936-йисуз лагьайтIа, 
Гьажибег Гьажибегов Дагъустан-
дин илимдин ахтармишунардай 
Милли культурайрин институтдин 
директорвиле тайинарнай.

Лезги чIалалди кIел-кхьин 
тешкилуниз вичин вири уьмуьр 
бахшай зурба алим Гьажибег Агь-
медханович Гьажибегован кьилел 
къазаяр гъанай. «Халкьдин душ-
ман» лагьана лекеламишай адаз 
8 йисан дустагъ атIанай. 39 йисан 
яшда авай ам 1941-йисан 5-январ-
диз Коми АССР-дин Печора стан-
циядал алай дустагърин лагерда 
кечмиш хьанай.

Гьажибег Гьажибегов телеф 
хьайи кьве йисалай, Ватандин 
ЧIехи дяве къатидаказ кьиле физ-
вай 1943-йисуз, лезгийрин респу-
бликанский газет мад арадал хкана. 
Вичизни «Социализмдин пайдах» 
тIвар гана. Зияудин Эфендиев адан 
кьилин редакторвиле, Абуталиб 
Абилов жавабдар секретарвиле 
тайинарнай. Редакцияда Исмаил 
Вагьабова, Назир Агьмедова, Сей-
фуллагь Шихалиева кIвалахзавай. 
Са йисалай Исмаил Вагьабовакай 
кьилин редактор, Къази Къази-
евакай адан заместитель, Назир 
Агьмедовакай жавабдар секретарь 
хьанай.

Чпин гъиле ихтиярар гьатай 
бязи башибузукьри чи республи-
кадин милли печатдин винел тухун 
тавур жуьредин тежрибаяр хьанач. 
1951-йисуз милли чIаларалди акъ-
удзавай вири республиканский 

газетар урус чIалалди акъудзавай 
«Дагъустандин правда» газетдин 
дубляжриз элкъуьрнай. Милли 
газетрин журналистар «Дагъустан-
дин правда» газетдин гьар са нум-
радиз акъудзавай материалар дидед 
чIалариз таржума ийиз дубляжриз 
гуниз мажбур хьанай. Гьа икI, ругуд 
йисан вахтунда. Анжах 1957-йисуз 
и кардал эхир эцигнай. Мад мил-
ли журналистар чпин газетриз 
макъалаяр гьазурунив эхгечIнай. 
Та 1991-йисал къведалди ам «Ком-
мунист» тIвар алаз акъудна. Анлай 
инихъ адакай хайи халкьдин тIвар 
алай «Лезги газет» хьанва.  

ШАДВИЛИН ГЬАЛАРА КЪЕЙДНА
27-ноябрдиз Махачкъалада республикадин милли «Лезги га-

зетдин» 100 йис тамам хьуниз талукьарнавай юбилейдин вечер 
кьиле фена. Серенжем «Россия – зи тарих» тIвар алай Тарихдин 
паркдин дараматда тешкилнавай.

ЛЕЗГИ ГАЗЕТДИН – 100 ЙИС!

ГАЗЕТДИН РЕДАКТОР М.ИБРАГИМОВ ва ФЛНКдин СОВЕТДИН ЧЛЕН В.ГАСАНОВ



Ноябрдин юкьвара «Лю-
минари» тIвар алай про-
свещенидин Центрда 

«Жегьилриз ватанпересвилин ва 
руьгьдинни ахлакьдин тербия гу-
нин месэлаяр» темадай элкъвей 
стол кьиле фена. Серенжем тешки-
лунин ва кьиле тухунин жавабдар-
вал Э.Шагьмарданован тIварунихъ 
галай ДЮСШ-дин тренер-муаллим 
Исамедин Шагьэмирова вичин хи-
вез къачуна. 

Серенжемда спортдин, жегьил-
рин политикадин ва туризмдин 
отделдин пешекарри, А.Гъаниеван 
ва Э.Шагьмарданован тIварарихъ 
галай ДЮСШ-рин тренерри, же-
гьилрин парламентдин активистри, 
муфтиятдин  просвещенидин от-
делдин векилри ва Ахцегь райондин 
спортсменри иштиракна. Элкъвей 

столдин вахтунда адан иштирак-
чияр чпин докладар, серенжемдал 
килигзавай месэладай суалар ва 
теклифар гваз экъечIна. Абуру 
гьакI спортдин ва образованидин 
хилерайни месэлаяр къарагъарна.  

Идахъ галаз санал, онлайн фор-
матда серенжемдик жегьилрин 
крарин рекьяй Министерстводин 
профилактикадин программай-
рин отделдин начальник Фарман 
Меликовни экечIна. Ада Дагъу-

стан Республикадин территорияда 
кьиле тухузвай профилактикадин 
кIвалахдин гьакъиндай суьгьбетна 
ва чеб жегьилрин вири проектрин 
ва теклифрин тереф хуьз гьазур 
тирди лагьана. ЦIийи Гъуьгъвезрин 
хуьруьн школада армрестлингдин 
бине кутур Исамедин Шагьэмиро-
ва кьиле фейи серенжемдиз ингье 

гьихьтин баянар ганатIа:
«За Кьиблепатан Дагъустан-

да кьиле тухузвай турнирра иш-
тиракуналди, чи аялриз тербия 
гуниз талукь яз жуван фикирар-
ни лагьана. ИкI, алай йисуз Кьу-
рагьрин къугъунра анжах ЦIийи 
Гъуьгъвезрин хуьруьн спортсменри 
иштиракнатIа, Мегьамед Ярагъи-
дин тIварунихъ галай турнирдиз 
Ахцегь райондай вад тренер ва 25 
спортсмендикай ибарат команда 

атанвай! Эгер куь командади гьар 
вацра гьич тахьайтIа са турнирда 
иштиракзаватIа, куьне абур патал 
машгьур спортсменрихъ галаз ма-
стер-классар ва я юлдашвилин гуь-
руьшмишвилер кьиле тухузватIа, 
зун инанмиш я хьи, ихьтин хуьре 
жегьилриз тербия гунин месэлаяр 
лазим тир дережада жеда!».  

Дагъустандин малдарри 
2021-йисуз къецепатан 
уьлквейриз куьлуь карч 

алай 35 агъзур гьайван рекье 
твадайвал я. РД-дин Гьукуматдин 
Председателдин заместителдин 
везифаяр вахтуналди тамамарза-
вай Абдулмуслим Абдулмусли-
мова суьгьбет авурвал, Дагъустан-
дин малдарри гъилевай йисуз экс-
портдиз 30-35 агъзур гьер рекье 
твада. Суьруьяр Азербайжандив 
ва Грузиядив агакьарда. «Чи 
гьерен якIухъ маса уьлквейрин 
базарра игьтияж ава. 2019-йисуз 
чна анжах Ирандиз 8 агъзур 
тонндилай гзаф як рекье туна. 
Гьа са вахтунда и кIвалах Гру-
зиядиз, Азербайжандиз ва маса 
уьлквейризни талукь яз кьилиз 
акъудна. Эхиримжи йис-йисни 
зуран вахтунда и кIвалах акъваз 

хьана. Исятда чна Азербайжандиз 
15-20 агъзур ва Грузиядиз саки 10 
агъзур гьайван авудун фикирдиз 
къачунва», – лагьана Абдулмус-
лимова. Адан гафаралди, гьай-
ванар ноябрдин ва я декабрдин 
эхирда рекье твада. И вахтунда 
ада кьетIендаказ къейд авурвал, 
маса уьлквейриз рекье туникди 
республикадин къенепата гьерен 
якIун къиметар артух жедач.

«Къе Дагъустанда гьерен якIун 
юкьван къиметди килограммдай 
320-350 манат тешкилзава. Къи-
мет виниз хкаж тахьун патал чна 
суьрсетдин хатасузвилин рекьяй 
серенжемар кьабулзава. Кьилди 
къачуртIа, чна гьамишан бине-
даллаз ярмаркаяр кьиле тухузва. 
Ина хуьруьн майишатдин суьр-
сет гьасилзавайбурувай арада 

масад авачиз чпин продукция 
маса гуз жеда», – гъавурда туна 
Абдулмуслимова. Дагъустандин 
минсельхозпроддин делилралди, 
регионда хиперин суьруьйра 
саки 4,5 миллион гьайван ава. 
Гьар йисуз Дагъустанда 40 агъзур 
тонндив агакьна гьерен як, саки 15 
агъзур тонн сар ва 115 тонн хипен 
ниси гьасилзава.

ЦIИЙИ ЖИНС АРАДАЛ ГЪИЗВА

ЖЕГЬИЛАР ЧИ ГЕЛЕЖЕГ Я
СОВЕТРИН ЛИДЕРАР 
РЕВОЛЮЦИЯДИЛАЙ 

КОНТРРЕВОЛЮЦИЯДАЛ

СССР ЧУКIУРАЙДАЛАЙ ИНИХЪ 30 ЙИС ТАМАМ 
ХЬУНИЗ ТАЛУКЬ ЯЗ

Н.А.ГЬАЖИЕВ,
зегьметдин ветеран,
журналист

(Эвел 43-47-нумрайра)

Тарихда Россияда алкого-
лизмдиз акси реформаяр, 
серенжемар са шумудра 

ийиз эгечIнай, садрани абурухъ 
гуьзетзавай нетижаяр хьанач. 
Халкьдин менталитет дегиш же-
дач эхир. Горбачевни гьа и рекьел 
элячIзава, амма адан алкоголизм-
диз акси реформа уьлкве патал 
катастрофа (мусибат) хьана. А 
чIавуз шейэрин дефицит (кьитвал) 
артух жез башламишна. Са куьруь 
девирда туьквенрай шекер-песок 
квахьна, къадагъада гьатнавай 
ички хейлин багьа жезва. Ви-
ликдай туьквендай пуд манатдай 
гузвай ички гила инсанри мичIи 
пипIеривай, хсуси кIвалерин пен-
жеррай 15 манатдай къачузвай. 
Частный (хсуси) алвер, алверчи-
вал ачух ва гужлу жезва. Туьквен-
рин дезгеяр акваз-акваз буш хьана, 
сигаретарни кваз списокрай гуз 
эгечIна. Уьлкведин къенепатан 
гьал, халкьдин гуьгьуьлар чIур, 
властдиз адан аксивал, ажугълу-
вал хейлин артух хьана.

М.Горбачева вичин курс дава-
марзава. Визитар гваз дуьньядани 
къекъвез эгечIна ам, ада ийизвай 
гьерекатрин нетижайрин гъавурда 
акьунвай Западдин лидерри ам 
хушвилелди кьабулзава, къаш-
къунар ягъиз, вичин тарифариз 
эгечIна. Политический мышление 
(фикир авун) даяз, амбицияр авай 
касни хьана ам фад Британиядин 
премьер-министр М.Тэтчеран, 
США-дин президент Р.Рейганан 
таъсирдик акатзава. Абуру вич 
сивел хъвер алаз, далудилай кап 
алтадиз кьабулайла, Горбачеваз 
вири рикIивай жезва, адан само-
любиедиз (жуваз жув бегенмиш 
хьун) чимивал гузва. Гила ада 
абуру къалурзавай рекье, абурун 
таъсирдик кваз кIвалахзава. Эгер 
ам са тIимил хьайитIани тарих-
дихъ галаз таниш тиртIа, адаз 
саксонский миллетдиз Россия 
садрани кIан тахьайди, гьамиша 
адаз душманвилелди зиянар гуз 
хьайиди чир жедай. Ам вичи ви-
чин метлеблувал гьисс авуни, адаз 
еке къимет гуни буьркьуь авунвай.

Уьлкве чикIизвайди кьатIай 
къенепатан душманар, режим 
дакIанбур, гьар жуьредин рекье-
рай оппонентар, пачагьлугъдин 
девирдин апологетар, куьлуь 
луту-путу, азгъун нефсер авай-
бур, чуьнуьхрал рикI алайбур, 
амай вири криминал илис хьана 
ацукьнавай кьечIерай, пипIерай, 
тIеквенрай уях хьана экъечIзава 
ва чпин къайгъуйрик экечIзава. 
Уьлкве чукIурунин еришар йигин 
жезва, центробежный (гьарнихъ 
катдай) къуватар худда гьатзава, 
милли (союзный) республикайра 
чкадин властда авай лидеррин 
кьилериз сепаратиствилин (чине-
бан) фикирар къвезва. Абурун иш-
тягьарни ачух жезва. Прибалтри 
(Литва, Латвия, Эстония) тадиз 
чпин суверенитетар малумарна, 
Союздай катзава.

Ачухдиз сепаратиствилин 
гьерекатар Кавказдин майданра-
ни кардик акатзава. Стхавилел 
са уьлкведа яшамиш жезвайбуру 
чпи-чеб телефиз эгечIна. Сумга-
итдин вакъиаяр, Къарабахда хьайи 
дяве ва маса регионра хьанвай 

шулугъар гьа а жергедай тир. Гьа 
ихьтин гьал уьлкведа туна, Гор-
бачев са затIни тахьанвайди хьиз, 
пара кIани Раисани (паб) галаз ял 
ягъиз фена Форосда (Крымдин 
курорт) ацукьзава. Аявал тежез-
май уьлкведай катнавайди хьиз 
кьил къумадик чуьнуьхдай страус 
гьа им я. И чикIизвай уьлкведин 
аявал хъувунин, ам терг хьуникай 
къутармишунин фикирар аваз ЦК-
дин Политбюродин бязи членри 
ГКЧП (госкомитет по чрезвычай-
ному положению) тешкилзава. 
Горбачев гьукумдивай къерехна-
вайди яз малумарзава. 

Вичин составдик уьлкведа кар 
алай къуллугъар гвай Оборонадин 
министр, КГБ-дин а чIаван регь-
бер ва маса жавабдар къуллугърал 
алайбур квайтIани, и комитет са 
куьнизни лайихлуди, я кар алакь-
дайди хьанач. Власть чпин гъиле 
авайтIани, гъилер, пIузарар зурзаз, 
пресс-конференциядал, халкьдин 
вилик экъечIна чпин ажузвал, 
кичIевал вири дуьньядиз малумар-
на абуру. Гьавиляй абур лап фад 
зирекбуру чукIурна дустагърани 
ацукьарна. Хейлинбуру Горба-
чевавай багъишламишун тIалаб 
хъувуна.

ГКЧП къенин Россиядин ли-
бералрин, буржуазламиш хьанвай 
интеллигенциядин, властда авай 
гзаф чиновникрин, гьакI власт-
дин вичин вилера террористар, 
госпереворот ийиз кIан хьайибур 
яз гьисабзава, гьакI малумарзава. 
Амма садани фикирдиз гъиз-
вач, я гъизни кIанзавач – абур 
властда тахьайтIани авай, кьи-
лин фикирни абурун акваз-акваз 
чикIизвай уьлкве мусибатдикай 
къутармишун тир. Абур са кIус 
викIегь, жуьрэтлу хьана, кичIе 
тахьана гъалиб хьанайтIа, уьлкве 
чкIидачир, вилик фидай маса ре-
кьерни жагъурдай.

Горбачев властда амукьзава 
– им кьисметдин къарар тир. Ам 
СССР-дин тарихда сифте Пре-
зидентни (гьакI эхиримжидини) 
хьана. Адан президентвал лап куь-
руьди хьанатIани, законсузди (не-
лигитимный) тир. Вучиз лагьайтIа 
эвелимжи ам Россиядин тарихда, 
гьа советрин девирдани садрани 
ишлемишай гаф-къуллугъдин 
тIвар тушир. Къецепатай, США-
дай къачунвай слоган жезвай. 
Муькуь патахъайни, президент 
(государстводин кьил) са залда 
ацукьнавай делегатри ваъ, сечкияр 
тухвана вири халкьди хкязавай 
къуллугъчи тир.

Горбачеван нубатдин кам за-
рарлуди – вири социализмдин 
къурулуш чукIурайди хьана. Гер-
маниядинни саксонцийрин суь-
гьуьрда гьатнавай ада Рейганан 
буш гафарихъ инанмиш хьана, 
са политический актни, НАТО 
востокдихъ гегьенш жедач лагьай 
я юридический са документни 
туькIуьр тавуна, Берлин кьве 
патал чара ийизвай цал чукIурна, 
ГДР ФРГ-див вахгана са уьлкве 
– Германия хъувуниз разивал 
гузва. Варшавский Договор теш-
килатни чкIана. Германияда авай 
СССР-дин военный контингент 
ахкъуддайла уьлкведиз са хийир-
ни авачиз миллионрин къиметар 
авай военный, технический, яшай-
ишдин ва маса метлебдин хейлин 
дараматар гьакI гадарна. И чIавуз 
тарашай эменнидин къимет са 
шумуд миллионрилай алатнава.

(КьатI ама)

КЪЕЦЕПАТАН УЬЛКВЕЙРИЗ 
      РЕКЬЕ ТВАДА

Дагъустандин Гьукуматдин 
Председателдин замести-
телдин везифаяр вахту-

налди тамамарзавай Абдулмуслим 
Абдулмуслимов Гуниб райондин 
«Согратль» агрофирмадин куьчери 
малдарвилин чилерал фена. Идан 
гьакъиндай региондин Минсель-
хозпроддин пресс-къуллугъди хабар 
гана. Адахъ РД-дин Федеральный 
аграрный илимдин центрдин мал-
дарвилин отделдин заведующий 
Абдусалам Хажаков ва агрофир-
мадин руководитель Абдурагьман 
Чураев галай. Абдулмуслим Абдул-
муслимова куьлуь карчин гьайван-
рин суьруьяр авай гьал ахтармишна, 
гьакIни ам майишатда кардик квай 
гъилелди тумламишдай пунктунин 
кIвалахдихъ галаз таниш хьана. 

Къейдин, «Согратль» агро-
фирмадин бинедал алай РД-дин 
ФАНЦ-ди Дагъустандин хиперин 
дагъдин жинсинин якIун ва сун 
ерияр хъсанарунин рекьяй кIвалах 
кьиле тухузва. И кар патал «Рос-
сиядин якIун меринос» тIвар алай 
жинсинин гьерер ишлемишзава. 
Абдусалам Хажакован гафаралди 
и кIвалахдин сифтегьан нетижаяр 
умуд кутадайбур я. «Исятда мери-
носрин гзаф шуькIуь сарихъ игьти-
яж ава. Гьавиляй чна 2018-йисалай 
инихъ Дагъустандин дагълух жин-
синин хиперин сун ва, гьелбетда, 
якIун ерияр хъсанарунин рекьяй 
кIвалах кьиле тухузва. Алай вахтун-
да чна и важиблу кар давамарзава. 
Нетижайрини чеб гуьзлемишиз 
тазвач», – лагьана алимди. 

Абдулмуслим Абдулмуслимова 
гьакIни къейд авурвал, эхиримжи 
са шумуд йисуз селекциядинни 
жинсинин кIвалах активвилелди 
кьиле тухузва. «Согратль» агро-
фирмада ахтармишунрин вахтунда 
къачунвай нетижаяр вири республи-
када чукIурда. «Чахъ сад ва кьвед 
лагьай несилрин гьайванар ава. 
Абурун сар, какахьнавай несилдин 
як ахтармишунин рекьяй кIвалах 
кьилиз акъудзава. Чаз аквазвайвал, 
абурухъ Дагъустандин дагъдин 
жинсинин хиперилай хъсан ерияр 
ава. И кIвалахдин нетижаяр хипехъ-
анвилин маса майишатрани раиж 
ийида», – къейдна региондин вице-
премьердин везифаяр вахтуналди 
тамамарзавайда. 

МАЛДАРВАЛ

Пегьризчи Михаил Гинзбурга ковиддик начагъ 
хьайидалай кьулухъ сагъламвал гуьнгуьна 
хтунин карда менфятлу няметрин тIварар 

кьуна. Адан фикирдалди, D витамин квай суьрсетри 
хъсандиз куьмек гуда. 

“Сифте нубатда D витаминдалди балугъар девлетлу 
я, месела, скумбрия ва сельдь. ГьакIни хамзарар, мере-
яр, брусника хийирлу я”, – гъавурда туна пешекарди. 
– Идалайни гъейри, недай затIарик фу, чIахар, хвехвер 
ва некIедин цуру суьрсетар хьун лазим я.

КОВИДДИЛАЙ КЬУЛУХЪ…



Каждый садовод, кото-
рый любит свое дело, 
готов сделать всё, что-

бы вырастить здоровые и кра-
сивые растения без химических 
удобрений и пестицидов. В наше 
время практически невозможно 
найти овощи и фрукты, которые 
созрели бы без использования 
химии, но тогда вся ценность пи-
щевых продуктов теряется. А ведь 
до появления всех этих вредных 
веществ люди как-то обходились 
без химии. Мы собрали для вас 
рецепты проверенных годами на-
туральных удобрений и способы 
борьбы с вредителями. Благо-
даря этим блестящим советам 
ваш участок будет напоминать 
райский сад!

- Иногда старые яблони пере-
стают цвести, поэтому их нужно 
немного простимулировать. За-
бейте в плодовое дерево ржавый 
гвоздь, и оно зацветет. В Индии 
садоводы делают то же самое с 

кокосовыми пальмами. Эта про-
цедура абсолютно безвредна для 
дерева

- Если растение сбрасывает 
цветки, бутоны и завязи, вам по-
может сульфат магния (английская 
соль, сульфат магнезии). Это есте-
ственный минерал, который добы-
вается из морской воды. Результат 
практически мгновенный. Раство-
рите 2 столовые ложки сульфата 
в литровой бутылке теплой воды 
и хорошенько взболтайте. Опры-
скивайте растения раз в две не-
дели от начала цветения и до того 
времени, пока не соберете плоды. 

- Железо необходимо растениям 
для роста, при его дефиците их 
листья желтеют. Это обычно про-
исходит из-за избытка фосфора 
в земле. Поместите несколько 
ржавых гвоздей в воду и опрыски-
вайте ею растения. Это поможет 
быстро решить проблему.

- Медные монетки предотвра-
щают появление грибка. Заройте 
несколько монет в землю вокруг 
растения, и медь уничтожит гриб-
ковые споры.

- Древесная зола полезна для 
почвы, где растет спаржа, брок-
коли, бобы, свекла. Кофейной 
гущей удобряйте розы, азалии, 
рододендроны.

- Совет для огородников, кто 
не переносит перчатки на руках: 
намочите руки водой и тщательно 
намыльте их обычным хозяй-
ственным мылом до высыхания 
и можно приступать к работе. 
Выполнили работу, тщательно 
смыли всю грязь. Плёночка из 
хозяйственного мыла сохранит 
руки во время работы с землёй 
и впоследствии после смывания 
руки будут чистые и мягкие. 
Хозяйственное мыло - хороший 
антисептик.

ЯРАГЪ МЕГЬАМЕДАН МУАЛЛИМ

1 января 2021 года вступили в силу изменения, внесённые в Нало-
говый кодекс  РФ, согласно которым за государственную регистрацию 
ранее возникших прав на недвижимость не взимается государственная 
пошлина.

Для начала разберемся, какие права считаются ранее возникшими.
Это права на объекты недвижимости, которые были приобретены 

до 31 января 1998 года, то есть до вступления в силу Федерального за-
кона № 122-ФЗ от 21 июля 1997 года "О государственной регистрации 
прав на недвижимое имущество и сделок с ним" и сведения о таких 
правах уже были учтены БТИ или комитетами по земельным ресурсам 
и землеустройству, местными администрациями.

Такие права призна-
ны государством и счи-
таются действительными 
вне зависимости от их 
регистрации в ЕГРН.

Требуются ли какие-
то условия для государ-
ственной регистрации 
ранее возникшего права?

Во-первых, государ-
ственная регистрация 
права, в том числе и ранее 
возникшего, возможна 
при условии, что объект 
учтён, то есть сведения 
о нём с указанием всех 
его характеристик со-
держатся в ЕГРН. При их 
отсутствии сведения об 
объекте могут быть внесены на основании заявления заинтересованного 
лица с приложением правоустанавливающих документов на объект.

Во-вторых, необходимым условием является наличие документа, 
удостоверяющего право лица на данный объект недвижимости, который 
был выдан до 31 января 1998 года.

Например, права граждан на земельные участки могут быть под-
тверждены следующими документами:

- свидетельством о праве собственности на землю; 
- государственным актом о праве пожизненного наследуемого 

владения земельным участком, праве постоянного (бессрочного) поль-
зования земельным участком; 

- иным актом органа власти, изданным в рамках его компетенции 
(об отводе земельных участков для строительства, о предоставлении 
земельного участка с правом застройки, о предоставлении земельного 
участка в собственность граждан (бесплатно);

- нотариально удостоверенным договором купли-продажи, дарения, 
мены, договором о предоставлении земельного участка под застрой-
ку (о праве застройки), о предоставлении, в том числе, в бессрочное 
пользование земельного участка для капитального строительства, до-
говором инвестирования;

- вступившим в законную силу решением суда, подтверждающим 
право собственности или право застройки;

- свидетельством о праве на наследство;
- выпиской из похозяйственной книги и прочими документами.

Отдел экономики МР «Ахтынский район»

Мукьвара лезги халкь-
дин уьмуьрда мад 
са лишанлу вакъиа 

кьиле фена: алай вахтунда касни 
амачир Магьмудхуьруьн (Мегьа-
рамдхуьруьн район) мулкарал лез-
гийрин машгьур алим, динэгьли, 
шейх Ярагъ Мегьамедан муаллим 
Ахцегь Мугьарам эфендидин сур 
жагъанва.

Алим, динэгьли, шаир Ах-
цегь Мугьарам эфендидин хайи 
хуьр Хъутунхъар я. Чи йикъарал 
агакьнавай делилри шагьидвал-
завайвал, адаз хъсандиз араб ва 
туьрк чIаларал рахаз, кхьиз чидай. 
Вичин вахтунда Мугьарам эфенди 
Магьмудхуьруьз куьч хьана ва 
ина мусурманрин мектеб-медреса 
кардик кутуна. Малум тирвал, ам 
хуьруьн майишатдин кIвалахар 
кьиле тухудайла цIайлапанди яна 
кьена.

Алим машгьур арифдар Алкь-
вадар Гьасан эфендидин чIехи 
бубайрикай ва шейх Ярагъ Ме-
гьамедан муаллим, иранбуба 
тир. Адан хва Селим ал-Кури 
ал-Магьмудиди медресада тарсар 
гана.

Магьмудхуьруьз махсус си-
ягьат авуник кьил кутурди ах-
цегьви Дагъустандин Муфти-
ятдин къуллугъчи Гьуьснуьдин 
Ашуралиев я. Адан гафаралди, 
марифатдин ва илимдин кIвалахра 
адаз тарихдин илимрин доктор, 
профессор Замир Закарияевакай 
еке куьмек жезва.

«За гьамиша Замир Шагьба-
новичахъ галаз меслятар ийизва. 
Ада Кьиблепатан Дагъустандин 
тарих ахтармишуник еке пай ку-
тазва. Санал чна хъсан нетижаяр 
къазанмишайдак за еке умудар 
кутазва», – лугьузва ада.

Ахцегь Мугьарам эфендиди-
кай, адан гъилик чирвилер къачур 
инсанрикай, алимдин ктабхана-
дикай делилар лап тIимил ава. 

Адакай бязи малуматар Алкьвадар 
Гьасанан ва Дургелидай тир На-
зиран кIвалахра ава. Абуру хабар 
гузвайвал, Мугьарам эфенди II 
Сурхай хандин девирда яшамиш 
хьана, адан тIалабуналди алим 
Магьмудхуьруьз куьч хьана. Ина 
ада тарсар гана ва цIайлапанди 
ягъуникди ам рагьметдиз фена. 
Ам гьа и хуьре кучукнава.

– Мугьарам эфендидин уь-
муьрдикай цIийи делилар кIватIун 
патал чна Магьмудхуьруьз махсус 
сиягьат тешкилна, – лугьузва 
Гь.Ашуралиева. – Чун аниз ЦIийи 
Усур, Гъуьгъвез, ЦIелегуьн, куьгь-
не ЦIелегуьн хуьрерай яна фена.

«Гьайиф къведай кар ам 
я хьи, и мулкара авай хуьрер 
харапIайриз элкъвенва, сагъдиз 
амай кIвалерин кьадар лап тIимил 
я. Асул гьисабдай, кIвалерин цлар 
самунни накьвадин кирпичрикай 
эцигнава, гьавиляй цлар михьиз 
чкIанва. Хейлин чкаяр таму кьун-
ва. И чкайрихъ галаз мукьувай 
таниш тир кас галачиз виликдай 
гьинал вуч алайтIа тайинариз 
четин я.

Чи тIалабуналди, чкадин га-
дайри чаз Магьмудхуьруьн би-
неяр къалурна. Чаз ина са акьван 
чIехи тушир дараматдин къандах 
жагъана. Мумкин я, анал вилик-
дай мискIин алай. Сифте хуьр, 
ахпа сурар экIя хьанва. Чапла 
патахъай виридалайни куьгьне 
сурар ава.

Кар анал ала хьи, сурар экIя 
хьанвай мулкара тарар, кул-кусар 
экъечIнава, гзаф къванер чилин 
кIаник акатнава, гьавиляй абурал 
алай кхьинар кIелун четин месэ-
ладиз элкъвезва.

Мугьарам эфендидин сур 
жагъуриз тамам са сят хьана. 
Адан сурун къванцин патав «Али-
бишеран патай гуьмбет» кхьинар 
атIанвай цIийи къван гва. Яни 

чкадин агьалийриз Мугьарам 
эфендидин сур алай чка чизвай ва 
гилани рикIел алама. Къейд ийин 
хьи, Магьмудхуьруьн агьалийрин 
несилар ЦIелегуьн ва Советский 
хуьрериз куьч хьанва.

За сурун патав цIийи къван 
хъиянавай Алибишер вуж ятIа 
тайинарна. Мугьарам эфендидин 
уьмуьрдикай цIийи делилар ашка-
ра авун патал чун адахъ галаз ак-
вада лагьана икьрар хьанва. Гьич 
тахьайтIа, алимдин ктабханадиз 
талукь материалар гьатдайдак чна 
умудар кутазва. Белки, Мугьарам 
эфендидин ктабар ЦIелегуьндал, 
Советский хуьре бязибурун 
кIвалерани ава жеди. Мугьарам 
эфендидин ирс чирунин кIвалахар 
республикада коронавирусдихъ 
галаз алакъалу яз арадал атанвай 
гьалар куьтягь хьайидалай кьу-
лухъ давамариз жеда.

Гьайиф хьи, алимдин сурун 
эвел къванцел атIанвай кхьинар 
кIелдай гьалда амачир. Марфа-
рикни ракъарик абур чIур хьан-
ва. Белки, са ни ятIани кхьинар 
кIелиз жезмай девирда къванцин 
шикилар яна жеди. Мумкин я, 
ахьтин шикилар кьилдин ксарин 
архивра аваз хьун. Гьелелиг чавай 
машгьур алим хайи, кьейи йисар 
тайинариз хьанвач», – къейдзава 
Гьуьснуьдин Ашуралиева.

Профессор Замир Закарияе-
ван фикирдалди, Мугьарам эфен-
дидин хцин сурни гьа и хуьре хьун 
мумкин я. Вичин девирда гьамни 
чIехи алимрикай сад хьанатIани, 
чи йикъарал къведалди адакай 
тIимил-шимил делилар агакьнава. 
Адан тIвар Селим эфенди тир.

«Мугьарам эфендидин сурун 
патав какур хьанвай еке къван 
(гуьмбет) гва. Чна а къванцин 
шикилар яна. Гьайиф хьи, адал 
атIанвай кхьинрин чIехи пайни 
терг хьанва. И сурарин патав чин 
пад кIаник хьанвай мад са къван 
гва. Гележегда чаз а чка эгъуьнна, 
къванцин чин пад винел ийиз 
кIанзава. Мумкин я, адал атIанвай 
кхьинар сагъ-саламатдиз амукьун. 
И кар анжах чкадин агьалийрин, 
Магьмудхуьруьн ирссагьибрин 
ихтиярралди авуна кIанда», – лу-
гьузва Гьуьснуьдин Ашуралиева. 

Агьмед МАГЬМУДОВ

Лезгийрин тарихда кIел тавунвай чинар гьеле пара ама. Сур 
чIаварин сирерай кьил акъудунал машгъул жезвай алимри, пеше-
карри абурун винел кIвалахзава, цIийи делилар, тIварар, чкаяр 
винел акъудзава. Абурукай гзафбур чи газетдани чапзава. Мисал 
яз, Замир Закарияеван, Бедирхан Эскендерован, Мансур Куьреви-
дин ва маса авторрин тарихдиз талукь макъалаяр кIелзавайбуру 
хушдаказ кьабулзава.

РЖАВЫЕ ГВОЗДИ В ПОМОЩЬ ЯБЛОНЕ
Марина МУРСАЛОВА,
начальник отдела Кавказского  межрегионального Управле-
ния Россельхознадзора, заслуженный работник сельского
хозяйства РД

Дачная амнистия - это возможность каждого владельца недвижимого 
имущества зарегистрировать его по упрощенной схеме.

Это понятие включает различные законопроекты, которые позволяют 
узаконить владельцам земли, а также объектов капитального строитель-
ства, построенных на ней, свое имущество, минуя длительные проверки. 

Бесплатная приватизация относится к объектам, полученным в по-
жизненную собственность до октября 2001 года.

Основные принципы дачной амнистии изложены в следующих 
пунктах:

♦	 Бытовое понятие “дачная амнистия” прочно вошло в обиход. Под 
ним подразумевается свод законопроектов и постановлений, регули-
рующих процесс регистрации имущественных прав по упрощенному 
алгоритму;

♦	 Если загородная недвижимость предоставлена в бессрочное поль-
зование до 30.10.2001 года, ее можно зарегистрировать лишь по право-
устанавливающему документу;

♦	 Чтобы построить новое сооружение достаточно уведомить местную 
администрацию о проведении работ;

♦	 Легализовать проект самостроя, который был построен самовольно 
и введен в эксплуатацию, до 2021 года;

♦	 Единственными документами, которые являются основанием для 
постановки строения на учет в ЕГРН - технический план и декларация;

♦	 Чтобы оформить недвижимость с минимальным количеством раз-
решений и справок, нужно оплатить 350 рублей (госпошлина).

Заинтересованные лица могут зарегистрировать недвижимость без се-
рьезных вложений денежных ресурсов и волокиты с 2006 года. Очередная 
пролонгация дачной амнистии - это уникальная возможность для владель-
цев загородного имущества, которые по каким-либо причинам не сделали 
этого раньше, зарегистрировать объект максимально просто и быстро.

РЕГИСТРАЦИЯ ПРАВ 
СОБСТВЕННОСТИ ПРИ ПОМОЩИ

 ДАЧНОЙ АМНИСТИИ (УПРОЩЕННЫЙ 
ПОРЯДОК ОФОРМЛЕНИЯ 
ГРАЖДАНАМИ ПРАВ НА 

ЗЕМЕЛЬНЫЕ УЧАСТКИ И ПОСТРОЙКИ)

СПОРТ

ЧIУЛАВ ХАБАРДИ ЧИ РИКIЕР КЪАРСАТМИШНАЙ
ЖЕГЬИЛ 

ПАГЬЛИВАНДИН 
АГАЛКЬУН

ТЕРРОРИСТРИЗ, КЪАНЛУЙРИЗ – ЛЯНЕТ!

Гьажи Гьемдуллагь БАБАЕВ

Малум тирвал, цIуд йис 
идалай вилик,  2011-йи-
сан зулухъ, малум ту-

шир тахсиркарри Табасаран район-
дин Хурик хуьруьз атана, амалдар-
вилел тIарикъатдин машгьур шейх, 
устаддин кIвализ гьахьна, бейхабар 
чандиз къаст  авуна  ам кьена. 
РД-дин Духовный Управленидин 
алимрин Советдин член, Дербент-
да авай шейх Абдулла Эфендидин 
тIварунихъ галай Исламский уни-
верситетдин регьбер, Табасаран 
райондин Хурикрин хуьруьн имам 
ва Кьиблепатан Дагъустандин са 
шумуд райондин, гьа жергедай яз 
чи Ахцегь райондин мискIинрин 
имамрин меслятчи, тарикъатдин 
рекьин регьбер, устад, шейх Гьажи 
Сиражуддин эфенди Ханмегьаме-
дович Исрафилован чандиз къаст 
авуна лагьай чIулав хабар кьуд патаз 
чкIана. И карди чи виридан рикIер 
къарсурна. Чун серсер хьана, гьай-
иф чIугваз амукьна.

Гуьгъуьнлай ашкара хьайивал, 
С.Исрафилован кIвале кас авачир 
вахт ахтармишна, кьве кас (жегьи-
лар) устаддин кIвалерин варарин 
вилик атана адаз эвер гана. Адет 
хьанвайвал, Сиражуддин устаддин 
кьилив гьар юкъуз хейлин чкайрай 
са къатда мугьманар къвезвайди 
тир. И сефердани вичин кьилив 
атанвай жегьилриз ада хушвилелди 
кIвализ хкаж хьун теклифна. Гура-
рай винелди экъечIзавай вахтунда 
вичин кьулухъ галай ягьсузрикай 
сада ам хъуьчIуькай чинеба тапанчи 
хкудна тегъуьхъай хабарсуз яна. 
Ахпа къанлуяр там галай патахъ 
катна. 

Аквадай гьаларай, устаддал 
гъил хкажайбур «михьи ислам-
дикай» далда кьуна къецепатан 
уьлквейрин махсус къуллугърин 
футфадалди чи республикада гьа-
лар къизгъинарун патал чалиш-
миш хьанвай дестейрин векилар 
я. Вагьабистрин дестейрин кьиле 
акъвазнавайбуру рекьелай алудиз 
жегьилар тамариз чIугвазвай тегьер 
чаз виридаз малум я. И кардихъ, зи 
фикирдалди, себебар тIимил авач. 
Сад лагьайди чина исятда хейлин 

жегьилар бейкарар я. КIвалахдик 
квачир кас кIанзни-дакIанз чIуру 
рекье гьатзава. Кьвед лагьайди, 
чи гзаф жаванар диндин бязи ме-
сэлайрай дуьз гъавурда тахьуни 
абур алцурзава. Рагьметлу устадди 
лагьайвал, гьина савадсузвал аватIа, 
гьана бедбахтвилин рекьер ачух 
жеда.

Чун вири са Аллагьди халкь-
навай уьммет я. Футфачивал себеб 
яз са гунагьни квачирбурун ивияр 
экъичиз тазвайбур анжах къан-
луйрив гекъигиз жеда. Эхиратдин 
югъ атайла футфачийрин намусдал 
чIулав леке жеда. Устадди чаз вичел 
чан аламайла «Гьич са диндани 
гуж-гъалиб авуниз рехъ гузвайди 
туш» лугьудай. Малум тирвал, чи 
уьлкведа дин государстводикай 
чара я. Дин гуж-гъалиб авуниз эвер 
гуникайни яргъаз хьана кIанда. 
Амма квез вагьабизмдин бине эци-
гай Мегьамед ибн Абдель Вагьаба 
гьикI лугьузвайтIа чидани? «Вуж 
чи обществодик экечIнавачтIа, ам 
кафир я. И фикирдал татайди яна 
рекьидай ихтияр ава. Адан мал-
девлет къакъудиз, тарашизни жеда» 
къейднай са сеферда ада. Бес им чи 
пак Каламдизни Аллагьдиз акси 
хьунухь тушни? Малум тирвал, 
сад тир Аллагьди инсанриз меслят-
вилелди, ислягьвилелди яшамиш 
хьуниз эверзава. Буьркьуьдаказ, са-
вадсуздаказ ибадат авуниз Исламда 
чка авач. 

Расулуллагьди (с.а.с.) вичин 
девирда «Ахьтин вахт къведа хьи, 
мусурман уьммет 73 чкадал пай 
жеда. Абурукай тек сад дуьз рехъ я» 
лагьанай. Дуьньяда са миллиардди-
лай артух мусурманар ава. Абурукай 
лап чIехи паюни вагьабитрин ва 
экстремистрин тереф хуьн тийи-
дайди якъин я. Диндин душманрихъ 
кьантIар жедач. Эхирни абур чеб 
чпиз акси хъижеда. ГьикI лагьайтIа, 
абуру кьейи сурани, суд дувандин 
юкъузни Аллагьдин вилик жаваб 
гана кIан жеда. Аллагь Тааладин 
эмирдиз, пайгъамбардин (с.а.с.) 
къалурунриз, шариатдиз акси хьун, 
Каламдин аятар таржумада деги-
шарун чIехи гунагьрин жергедай я. 

Идахъ галаз сад хьиз, Ислам 
динда инсандин чандиз къаст авун-
ни Аллагь Тааладин вилик ийизвай 
чIехи гунагьрикай яз гьисабзава. 
Кьуръандин 4-сурадин 93-аятда 
икI кхьенва: «Нагагь сада чиз чиз 
инанмиш кас яна кьейитIа, адав 
агакьдай жаза вич эбеди яз амукь-
дай жегьеннем я. Аллагь Таала ада 
авур нагьакь кардал ажугъламиш 
жеда, ам лянетламишда». Гьа са 
вахтунда и кар вири инсаният телеф 
авур хьтин гунагьдиз барабар жезва. 
ГьикI лагьайтIа, инсаният са хизан 
хьиз я. Гьавиляй са хизандай са кас 
яна кьиникь вири хизан санлай терг 

авуниз барабар я. 
Аллагьсуз фасикьри са тахсир-

ни квачир муъминар секин тазвач. 
Гьа идалди дин исламдиз кьецI 
гузва. Футфачивилел эхир эцигиз 
кIанзавач. Са чIавузни дин ислам 
агъуз ават тийидайди ашкара я. 
Акси яз тарикъатдин рехъ гвайбур 
къвердавай вилик физвайдал са 
шакни алач. Сиражуддин шейх 
эфендидихъ (рагьметар хьурай ви-
чиз) цIудралди вичи тербия ганвай 
тарикъатдин мута-алимарни, уста-
дарни жаванар ава. Са кас адетдин 
диндин жергедай акъатайтIа, 10 кас 
чпин рикIин буйругъдалди Аллагь-
дин тарикъатдин  мягькем рехъ гвай 
викIегь ксарин жергейриз хквезва. 
Им акI лагьай чIал я хьи, диндин ре-
кье авай ксариз тек са Аллагьдихъай 
кичIе я, вагьабитрихъай ваъ. Шукур 
хьайи Аллагь Таалади лугьузва хьи, 
куьне заз ибадатзавай муъминрихъ 
галаз дяве ийизватIа, куь къалумда 
зун акъвазда. Куь суд дуван за та-
мамарда. Гъиле-гъилди Аллагьди 
абуруз жазани хгузва эхир. 

Куьрелди, жегьилриз чир хьун 
чарасуз я хьи, къенин юкъуз «дя-
ведин жигьаддиз» эверзавайбур 
чеб гьам сад Аллагьдин, гьамни чи 
халкьдин душманар я. Ахьтин кса-
рикай чун Аллагьди яргъазрай. Гьич 
са вахтундани чун ягъалмиш хьана 
виже къведач. Аллагьдин рекьяй 
акъатнавайди цавукай ва чиликай 
хкатнавай кас я. Ам цикай хкатай 
балугъ хьиз чабаламишиз амукьда. 
Я Аллагь, вуна чаз хийирлу уьмуьр, 
чандин сагъвал це. Къуй дуьнья 
ислягь, чи балаярни амала салягь, 
вафалубур хьурай! Амин!

Чна мискIинра ибадатзавай 
муъмин стхайринни муъминат 
вахарин мецелай чи играми устад 
Сиражуддин шейх эфендидиз сан-
суракь авачир кьван рагьметар хьуй 
лугьузва. Къуй адаз Женнет кьисмет 
хьурай. 

***
Сиражуддин шейх эфендидал 

гъил хкажай ягъидикай шиир кхьин 
тавуна акъвазиз хьанач завай. 

КЪУРХУ ТАХЬАЙ 
ИБЛИС-КЪАНМАЗ

(ХАЛКЬДИН МЕЦЕЛАЙ 
РУЬГЬДИН ГЬАРАЙ ЯЗ)

Аллагьдин рехъ чир хьанач ваз,
Къурху тахьай иблис-къанмаз.
Къалп ниятдин сир рикIеваз,
Къалхмиш хьайи кур, ярамаз.

Устаддал гьикI атана гъил?
Буьркьуь хьуй ви экуь кьве вил.
МичIи хьуй цав, кIеви хьуй чил,
Вафасуз напак, ярамаз.

Малаикдин къачуна къан,
Уьлкведиз яс чукIурна ван.
Жегьеннемдиз фий ви ширин чан,
Имансуз, ферсуз, ярамаз.

Тапанчи кьур гъил хьурай кIар,
Уьмуьрлух ви рикI хьурай тIар.
Сурун лакьан хьурай ваз дар,
Камалсуз, алчах, ярамаз.

Алимдал ви гъил атана,
Дуван хьуй ви кьил атIана.
Малкамутди чил атIана,
ЦIивиндин цIуз фий, ярамаз.

Аси хьана вун Аллагьдиз,
Пак Каламдиз, дин исламдиз.
Пайгъамбардиз (с.а.с.), чи устаддиз,
Виждансуз, ягьсуз, ярамаз.

Галукьда вахъ халкьдин къиргъиш,
Инсаф тахьай я къаралмиш.
ГьикI атана лагь ваз къимиш?
КIвализ атай къалп, ярамаз.

Лянет хьуй ваз икьван ягьсуз,
Къанлу я вун вагьши жасус.
Сеф хьуй беден гуьллед атIуз,
Къачагърин къачагъ, ярамаз.

Жагъана ваз къведай рехъ, там,
Я камалсуз, келлегуьз лам.
Кьуд чкадлай хана ви кьам,
Ялвар ийиз хьуй, ярамаз.

Иблисдивай къачуна тарс,
Вун гьа тама куьрс хьуй кIарас.
Беден гъуьр хьуй, рикI кьаса-кьас,
Алчахрин алчах, ярамаз.

Шерик галаз гьахьна кIвализ,
Кьведни фий куьн дерин гьуьлуьз.
Куь планар фидач кьилиз,
Динсузар я куьн, ярамаз.

Я иеси кьей иесисуз,
Гьарезда хьай къанажагъсуз.
ЦIайлапанди ярай ви кус,
Тум хкатрай ви, ярамаз.

Ирид арха жегьеннемэгьли,
МичIи хьуй ваз дуьнья вири.
Напак я вун акьул кьери,
Вагьши къаралмиш, ярамаз.

Вилера къан авай Иблис,
Гьарасатда хьуй ви межлис.
Куьтягь тахьуй гьич ви силис,
Жегьеннемдин цIа куз, ярамаз.

                    ***

Дин исламдин чIехи устад,
Нур тир ам чи, бахтни макьсад.
Дерт хьана чаз чIугваз мидад,
Гьар инсандиз тир вич панагь.

Чи рикI, жигер, шейх эфенди,
Алим тир пак женнетэгьли.
Ваз къаст авур хаин, ягъи,
Лянетламиш хьуй я Аллагь!

ВНИМАНИЮ  БЕЗРАБОТНЫХ  
ГРАЖДАН!

В настоящее время ООО « АГРИКО» пред-
лагает работу по следующим профессиям (долж-
ностям):

1.	 Рабочий мясоперерабатывающего 
комбината ООО «ГВАРДИЯ»  (пос. Штурм 
Красногвардейский район, Ставропольский 
край, заработная плата от 28000 рублей, 
предоставляется жилье).

Обязанности:
- работа в цехах мясопереработки (убойный, 

разделочный, упаковочный, отгрузочный цеха);
- обработка и разделка туш;
- вакуумная упаковка продукции;

- распределение продукции по коробкам.
Требования:
- готовность работы на конвейерной ленте;
- готовность к физическому труду;
- добросовестное отношение к работе;
-рассматриваются кандидаты без опыта ра-

боты, готовые к обучению
Условия:
- оформление по ТК РФ с первого дня работы;
- обучение на рабочем месте;
- удобная спецодежда;
- прохождение медосмотра за счет компании;
- доставка к месту работы корпоративным 

транспортом.
2.  Водитель  грузового  автомобиля  (г.

Новоалександровск Ставропольского края) 
заработная плата (сдельная) 40000 рублей, 

предоставляется жилье.
Обязанности:
- управление автомобилем с прицепом при 

перевозке сельскохозяйственной продукции;
- заправка транспортного средства ГСМ;
- проведение проверки техсостояния авто-

мобиля;
- соблюдение ПДД;
Требования:
- права категории В, С, Е;
- карта тахографа СКЗИ;
- хорошее знание правил безопасности дви-

жения;
Условия:
- оформление по ТК РФ с первого дня работы;
- прохождение медосмотра за счет компании.

ЦЗН района

Утерянный аттестат об окон-
чании Хрюгской средней общеоб-
разовательной школы Ахтынского 
района РД, выданный в 1974 году 
на имя Магомедова Ибраги-
ма Шахбановича за № 713298 
СЧИТАТЬ НЕДЕЙСТВИТЕЛЬ-
НЫМ.  

Агьмед АГЬМЕДОВ,
Ахцегьрин 50-нумрадин 
ПЧ-дин начальник

Алайди зулун вахт я. Кьуьдни 
яргъал алач. Йисан мекьи вахтунда 
вирибуру кIвалера чимивал гудай 
тадаракрикай менфят къачузва. И 
вахтунда тайин къайдайрал амал 
авуни пожаррин вилик пад кьадай 
мумкинвал гуда. Амма а къайдаяр 
вирида кваз кьазвач. ИкI, бязи 
кIвалерин гурмагъра хъиткьерар 
жезва. Пичин вилик махсус ракьун 
листер эцигзавач. Чпик фад цIай 
акатдай перегородкаяр ва ихьтин 
маса чкаяр хатасуз авуниз бес кьа-
дар фикир гузвач. 

Хейлин чкайра пожарар элек-
троприборар ишлемишунин къай-
дайрал амал тавун себеб яз арадал 
къвезва. Чпе цIай кузвай пичер 
гуьзчивал алачиз тун гзаф хаталу я. 
Абурал гуьзчивалун гъвечIи аялрал 
тапшурмишунни герек авай кар 
туш. Кудай шейэр пичинин вилик 
квай ракьал эцигун, и кар патал 
тайин тавунвай пичера къванци 
цIивин ва газ кун кIевелай къадагъа 
я. Эгер куь кIвале пожар арадал 
атайтIа ва я гум гьатайтIа, «101» ва 
я «112»-нумрадин телефондай зенг-
на и кардикай пожарникриз хабар 
це. И чIавуз куь кIвалин адресни 
абуруз дуьздаказ лагь. Мукъаятвал 
саламатвилин замин тирди садрани 
рикIелай алудмир.   

И мукьва Костромада азаддиз 
кьуршахар кьунай и шегьердин 
кIвенкIвечивал патал акъажунар 
кьиле фена. Ана иштиракай ви-
чин ери-бине Ахцегьай тир Ренат 
Аликъулиева 70 килограммдин 
заланвал авай пагьливанрин арада 
1-чка кьуна. Мубаракрай!

ЦIАЙ ХАТАЛУ Я

КЪАЙДАЙРАЛ 
АМАЛ ИЙИН


